
1. Introduzzjoni 
 

Sinjuri residenti, 
 
Inġbarna illum 29 ta’ Jannar 2019 fis-sala tal-kunsill sabiex flimkien inħarsu lura fuq 
sena ta’ xogħol.  Bil-limitazzjonijiet li għandu l-kunsill, il-kunsill irnexxilu jzomm il-
bilanċ tajjeb billi jġib il-bżonnijiet tar-residenti l-ewwel għalhekk ser nirrevedu in-
numru ta’ xogħolijiet li saru matul is-sena 2018. 
 
Irid ikun hemm għaqal kbir sabiex il-kunsill ikun jista’ jwettaq xi proġetti għaliex il-
fondi allokati mill-fond pubbliku jservu biss għall-ispejjez ta’ kuljum għalhekk il-
kunsill iqiegħed l-ewwel il-prijoritajiet tal-lokal. 
 

2. Il-Kunsill 

Il-Kunsill 

 
L-Isla hija belt b’popolazzjoni ta’ madwar 3000 persuna. Għalhekk skond il-liġi tal-
Kunsilli Lokali, il-Kunsill Lokali tal-Isla huwa kompost minn ħames kunsilliera, 
b’Sindku is-Sur Giuseppe Casha u Viċi-Sindku s-Sur Clive Pulis  u tliet kunsilliera -  is-
Sur Malcolm Gatt, Is-Sur Chris Cocker u s-Sur Anthony Bonavia -  eletti direttament 
mill-poplu. 
 

Fis-sena 2018 il-parti amministrattiva tal-Kunsill Lokali kienet immexxija mis- 
Segretarju Eżekuttiv is-Sinjura Graziella Gellel, megħjuna mill-iskrivana is-Sinjura Rita 
Baldacchino u l- iskrivan mill-Community Workers Scheme is-Sur Sven Formosa. 
Flimkien, l-amministrazzjoni tal-Kunsill tieħu ħsieb illi tikko-ordina l-ħidma kollha tal-
Kunsill Lokali, tikkontrolla l-finanzi u fuq kollox timplimenta d-deċiżjonijiet kollha li 
jittieħdu mill-Kunsilliera fis-seduti tal-Kunsill. 
 
Il-pjan ta’ ħidma tal-Kunsill Lokali jiġi iffaċilitat bil-ħidma ta’ diversi individwi permezz 
ta’ għajnuna volontarja, ir-residenti kif ukoll il-membri tas-Sotto-Kumitati li jiġu 
maħtura mill-Kunsill Lokali u li xogħolhom ikun illi jiddiskutu u jressqu proposti li 
imbagħad jiġu diskussi waqt is-Seduti tal-Kunsill Lokali. 

Organizzazzjoni 
 
 
L-organizzazzjoni tal-Kunsill hija maqsuma fuq din l-istruttra: 

 
  

Sindku 

Viċi-Sindku 

Kunsillier Kunsillier  Kunsillier 

Segretarju Eżekuttiv  

Skrivana 

Skrivan 

Haddiema RSSL 

Haddiema CWSEF 

Kuntratturi 

L-Amministrazzjoni tal-Kunsill 

 
Tibdil fl-amministrazzjoni tal-Kunsill hija  kif ġej: 
 
Is-Sinjura Graziella Gellel Segretarju Eżekuttiv – Responsabbli mill-operat sħiħ tal-
Kunsill Lokali, amministrazzjoni, finanzi u riżorsi umani.fejn tat il-ħidma tagħha mal-
kunsill tal-Isla bħala segretarju eżekuttiv minn Diċembru 2016 sa llum. 
 
Is-Sinjura Rita Baldacchino Skrivana – Responsabbli għar-relazzjonijiet mal-klijenti u 
residenti , xogħol ta’ rutina fl-uffiċċju,  posta u oħrajn. 
 
 
Matul din is-sena l-ħaddiema ssekondati mal-Kunsill  Lokali kienu: 
 
  

 Stephen Bonello  
 Bradley Bonello  
 Nathan Bonello 
 John Zammit  
 Courtny Abela Wilson  
 Sven Formosa 

 Rita Scicluna  
 Ettienne Bugeja 

3. Il-Finanzi u l-Ħidma tal-Kunsill Lokali 
4.  

Il-Finanzi tal-Kunsill Lokali 
 

Id-Dħul 
  

Mill-Gvern Ċentrali  €335,070 

Minn Bye-Laws           € 5,156 

Minn Dħul Ġenerali    €39,239 

Total ta’                        €379,465 

  

  
Infieq  
  

Onorarja tas-Sindku, Allowances, Pagi u taxxi tas-sigurta soċjali   €64,249 

Spejjez ta’ manuntenzjonijiet u servizzi                                           €217,550 

Spejjez  Kapitali                                                                                           €6,166 

Total ta’                                                                                                   €287,965 

  
  

Deprezzament tal-Assi 
Kapitali                                                                                                        €115,520 

Xogħol u manuntenzjonijiet  

 
Xogħol permezz ta’ ħaddiema assenjati 
 
 
Matul l-2018, permezz tal-ħaddiema li l-Kunsill Lokali għandu assenjati miegħu, il-
Kunsill Lokali irnexxielu jżomm aktar l-indafa fil-lettrini pubbliċi.  Manutenzjoni fuq 
diversi bankijiet u għamara tat-toroq  u xogħol ta’ titjib fl-uffiċini amministrattivi tal-
Kunsill Lokali. Il-Kunsill qabbad diversi kuntratturi sabiex sar xogħol ta’ manutenzjoni 
madwar L-Isla bħal irranġġar ta kapteli, turġien u bankini. Sar restawr tan-Niċċa tal-
Kurċifiss fil-Ponta, manutenzjoni fix-xibka fil grawnd tal-futbol tal-ponta u saret CCTV 
Camera mill-ġdid.  It-taraġ tal-letrini saru mill-ġdid bil-konkos. 
 
Indafa 
 
Il-Kunsill żied in-nefqa għall-kuntratt tal-kenniesa sabiex l-Isla tkun aktar nadifa.  In-
nefqa tal-kuntratturi tal-knies jammonta għall-madwar €29,049. 
Il-Kunsill Lokali ħallas aktar milli suppost għaż-żamma tal-indafa tax-xatt speċjalment 
fis-Sajf. Hawn il-kunsill jappella sabiex ir-residenti jikkoperaw: fil-ħruġ tal-boroz is-
suwed, organiku u reċiklat u  fil-ħruġ tal-ħġieġ quddiem il-bieb tad-dar li jsir kull l-
ewwel ġimgħa tax-xahar u jżomm mal-appuntament li jagħtuh mill-uffiċċju 
amministrattiv tal-kunsill dwar il-ġbir ta’ skart goff.  Huwa inġust li x-xogħol li jagħmel 
il-kunsill jiġi imfixkel minn ċertu residenti li huma irresponsabli għalkemm din is-sena 
nista’ ngħid li r-residenti tal-Isla qed issiru aktar konxji ta l-iskart reċiklat kemm 
organiku kif ukoll seperabli, ġbir ta’ ħġieġ u ħwejjeġ użati.   
 
Il-Kunsill bagħat ċirkolari meta għandu jinħareġ l-iskart: 
 
Borża Sewda: - nhar ta’ Tnejn, nhar ta’ Ħamis u nhar ta Sibt id-dawra tibda fis-7:30 
am  
 
Borża Organika : Nhar ta’ Tnejn, nhar ta Erbgħa u Nhar ta Ġimgħa - id-dawra tibda 
fis-7:30am  
 
Borża Griża : nhar ta Tlieta  - tinħareg mhux aktar tard mid—9:00am 
 
 
 

SKIPS 

L-Iskips ta madwar il-lokal tal-Isla tneħħew u baqa’ biss il-BIS li hemm fi Triq is-Sur 
k/m Triq San Mikiel u quddiem il-gardjola. B’diżżapunt kbir din iż-żona qed tiġi 
abbużata minn skart li ma jnġabarx fil-ġurnata għalhekk il-Kunsill ġie mwissi li jekk 
ser jibqa’ jkun hemm dan l-abbuż dawn il-BIS ser jiġu mneħħija minn dawn iż-żewġ 
postijiet u li mhux sew għal min jużhom sew.  Il-Kunsill kellu laqgħa mal-ERA fejn 
infurmhom li din iż-żona qed ikun hemm skart inkontrollabli għalhekk ħadu nota li 
din iż-żona hija HOT SPOT sabiex jibgħatu wardens pajżana biex min jinqabbad 
jabbuża minn rimi ta skart jiġi mħarrek. Il-Kunsill ħa ħsib li jibgħat wkoll imejl lil LESA 
sabiex huma wkoll jibgħatu wardens pajżana.  
 
 
 
Tabelli u Sinjali tat-Toroq 
 
Matul l-2018 il-Kunsill Lokali għamel numru ta’ marki tal-karreġġjati fit-toroq tal-
lokalita’. Ma’ dawn ġew ordnati u mibdula numru ta’ tabelli bil-għan illi l-pedonali u 
sewwieqa jkollhom sigurta’ aħjar. 
 
Street Lighting 
 
Matul l-istess perjodu, jigifieri matul l-2018, il-Kunsill Lokali daħal għal spiza li 
tammonta għal madwar €6132 sabiex jagħmel il-manutenzjoni meħtieġa fuq id-dwal 
tat-toroq. Din l-ispiza tinkludi wkoll lampi li saru mill-ġdid fuq talbiet tar-residenti, 
wara li saret il-ġustifikazzjoni meħtieġa min-naħa tal-korporazzjoni ENEMALTA kif 
ukoll lampi ġodda fi Triq il-Vitorja. 
 
Din is-sena l-kunsill lokali ħadem ma’ l-istess kuntratturi tas-sena l-oħra fuq it-tizjin 
tad-dawl tal-Milied u għal darb oħra ħareġ disinji ġodda ta’ dawl dekorattiv tal-Milied 
sabiex il-Belt tal-Isla wkoll tkun imzejna f’dan iż-żmien hekk sabiħ. Din is-sena il-
Kunsill żied ukoll sitt disinji ġodda quddiem il-knisja parrokjali. In-nefqa ta’ dan it-
tiżjin kienet ta’ madwar €2500. Il-Kunsill Lokali irċieva diversi kummenti pożitivi dwar 
dan anke minn nies mhux mill-Isla. 
 
 
Proġetti Kapitali 
 
 
Tisbiħ ta’ Pjazza  4 ta’ Settembru 
 
Matul l-2016, il-Kunsill Lokali issottometta applikazzjoni għal skema ta’ proġetti 
kapitali mnedija mid-Dipartiment għall-Gvern Ċentrali bil-għan illi jsir xogħol ta’ 
tisbiħ f’Misraħ l-4 ta’ Settembru. L-applikazzjoni tal-Kunsill Lokali giet milqugħa u l-
Kunsill Lokali ħareġ Tender dwar dan il-proġett li talaq fit-22 ta’ Jannar 2018 iżda ħadt 

ma kien issotometa għal din it-tender għalhekk il-Kunsill reġa’ ħareġ sejħa oħra din 
id-darba il-Kuntrattur SBG Holdings biss tefa’ din it-tender u l-kunsill ideċida li jsir dan 
it-tisbiħ ta Pjazza.  Dan il-Proġett ser jiġi jiswa madwar €95, 000. 
 

 
 
 
 
 
Triq is-Sur  
 
Wara li tlestiet l-ewwel parti ta Triq is-Sur bejn Triq il-Ħabs l-Antik u Triq San Pietru u 
San Pawl il-Kunsill Lokali tkellem ma l-awtorita ikkonċernata dwar meta ser titkompla 
Triq is-Sur, għalkemm il-kunsill għadu ma rċieva l-ebda imejl meta ser titkompla Triq 
is-Sur, is-Sindku tkellem ma l-awtorita ikkonċernata u qalulu li se tiġi ikkonsidrata t-
talba. 
 
 
Triq l-Arkati u d-Daħla tal-Isla 
 
Il-Kunsill tkellem ukoll dwar meta ser jibda ix-xogħol fi Triq l-arkati u fid-daħla tal-Isla 
iżda s’issa għad m’hemmx data. 
 
Forti San mikiel  
 
Il-Kunsill Lokali tal-Isla attenda għal-laqgħa li saret fit-3 t’ April 2018 fil-bini tal-kunsill 
Lokali tal-Birgu fejn kull membru tal-Kunsill Lokali tal-kottonera kellu l-opportunita u 
iċ-ċans li jipparteċipa biex jiġi mfassal Pjan Strateġiku tal-kottonera mal-Onor. Glenn 
Bedingfield Il-Kunsill Lokali tal-Isla ressaq il-proposta li fl-2017 kien hemm pjan li jiġi 
restawrat il-forti San Mikiel u jsir xogħol ta’ tisbiħ fil-madwar.  Wara din il-laqgħa saru 
diversi laqgħat fejn kull persuna kellu l-opportunita’  jitkellem dwar il-pjan tal-
kottonera. Għalkemm f’dik is-sena ma kien sar xejn dwar dan ir-restawr hemm il-
ħsieb li jiġi restawrat mill-Gvern Centrali. 

Il-Qasam ta’ Saħħa, Soċjali u Edukattiv 
 

Saħħa 
 
Issa daħlet fir-rutina tal-kalendarju li għax-xahar t’Ottubru tingħata l-injezzjoni tal-
influwenza, bħas-snin ta’ qabel il-kunsill ħaseb li jingħata dan il-vaċċin għalhekk il-
kunsill ikompli jħeġġeġ dawk li huma intitolati li jieħdu din l-injezzjoni biex jinkitbu 
meta jinħareġ l-avviz sabiex ħadd ma jkun dizappuntat. 

Soċjali – Attivitajiet - Ħarġiet 
 
Fi Frar il-Kunsill tal-Isla flimkien mal-kunsilli tal-kottonera organiżżaw sfilata tal-
karrijiet tal-karnival sabiex jagħti togħma tal-bidu tal-karnival. 
 
Fit-8 ta’ Mejju 2018 il-Kunsill ta premju f’ Jum L-Isla għall Ġieħ L-Isla lis-Sur Rene Perici 
kif ukoll ta diversi rikonoximenti liċ-ċittadini Sengleani għal kontribut tagħhom lejn 
il-Belt tal-Isla. 
 
Fid-9 ta’ Ġunju 2018  il-kunsill ikollabora mal-paroċċa sabiex jiġi imtella kunċert bejn 
erba’ baned mill-kottonera li ġiet introdotta għall-ewwel darba u kienet ta suċċess. 
 
F’ Settembru 2018 l-kunsill Lokali flimkien mal-paroċċa organizza festa familja fejn 
sar kunċert quddiem iz-zuntier tal-knisja. 
 
F’ Ottubru il-Valletta 18 għażel il-Belt tal-Isla sabiex issir wirja ta pitturi taħt l-arkati fi 
Triq L-Arkati fejn żaruna ammont ta turisti biex jaraw din l-esebizzjoni. F’ Ottubru 
wkoll kellna l-esebizzjoni ta Sea Planes li għat-tieni sena kienet suċċess. 
 
Fl-20 ta Novembru 2018 il-Kunsill b’kollaborazzjoni mal-iskola primarja organizza 
attivitajiet għall- Jum Dinji tat-tfal u ġiet inawgurata il-Play Area bit-tapit il-ġdid. 

 
Matul l-2018, bil-kollaborazzjoni tal-għaqdiet tal-lokal, il-Kunsill Lokali organizza 
coffee mornings, weekend break, festa familja, festin għat-tfal, ikla għal familja 
kollha matul iż-żmien tal-Milied kif ukoll il-party tal-anzjani. 
 

Sea Planes  

 
L-Assoċjazzjoni ta’ Malta Sea Planes  hija Organizzazzjoni Volontarja żgħira (VO / 
1222) li hija interessata ħafna fir-riġenerazzjoni tar-Reġjun tad-daħla tal-Port kif ukoll 
id-dgħajjes. Sostnuta bis-sħiħ minn Transport Malta u l-Ministeru għat-Turiżmu, din 
l-assoċjazzjoni organizzat b'suċċess l-Edizzjoni tal- Como to Malta Seaplanes Rally –
Robert Cub f’Diċembru tal-2016. 
 
  
 
Matul din l-attivita, id-dgħajjes żgħar kienu, approvati minn Transport Malta,  kienu 
ta spettaklu sbieħ ħafna. Din is-sena, il-VCP reġgħu organiżżaw din l-attivita għal darb 
oħra fil-Belt tal-Isla għaldaqstant il-Kunsill Lokali tal-Isla approva din l-attivita li, r-
riċiviment tagħha jsir fi Ġnien il-Gardjola sabiex il-kunsill jipromwovi aktar il-lokalita 
tal-Isla. Din l-attivita saret fis-6 t’Ottubru 2018 fejn kien hemm  kontroll bażiku tas-

sigurtà tal-post, l-avveniment kien avveniment magħluq iżda l-pubbliku gawda wkoll 
l-ispetaklu  tal-ajruplani b'ħarsa aħjar mill-Belveder fi Triq is-Sirena u dawrett ix-xatt 
tal-Isla taħt il-Gardjola kif ukoll il-Belt.  
 
Dan l-avveniment prestiġjuż ser jibda jseħħ annwali  fl-ewwel weekend ta 'Ottubru 
ta' kull sena. Dan jista 'joħloq konnessjoni speċjali mal-Belt tal-Isla fuq id-dgħajjes u 
nisperaw li jkollhom impatt pożittiv fuq in-negozji.   
  
Minħabba l-patrimonju ta 'l-ajruplan ta' Malta (l-aktar relatat mar-Royal Navy), 
naħseb li din tkun opportunità tajba biex L-Isla tidher bħala destinazzjoni għal żjara. 
 
 
 
 
Sports 
 

 
Wara suċċess tas-sena l-oħra l-Kunsill Lokali b’kollaborzzjoni mal-iskola Primarja 
baqa’ jorganizza  sezzjonijiet ta Zumba fejn inkitbu aktar minn disgħa u tletin 
persuna għall dan l-isport, li ser jitkompla f’ Jannar 2019 għal għaxar sezzjonijiet 
oħra. 
 
Edukattiv  
 

Matul l-2018, il-Kunsill Lokali offra s-sala tal-kunsill sabiex jiġi organniżżat kors fil-
lingwa Maltija għal residenti barranin sabiex jintegraw aktar mal-komunita’ Maltija. 
 
 
 

Librerija 
 

Il-Kunsill flimkien mad-dipartiment għal-gvern lokali issotomettu s-somma ta’ €1600 
għal din id-darba sabiex jiġi irranġat is-saqaf tal-librerija u manutenzjoni bħal tibjid u 
irranġar ta xkaffef. 
 
 

Relazzjonijiet Internazzjonali 
 

 

AVEC 
 
 
Fis 6 ta' Novembru 2018 sal-10 ta’ Novembru 2018 , il-kunsilliera Malcolm Gatt u 
Anthony Bonavia attendew għall-konferenza ġewwa Mertola fil-Portugal sabiex 

jirrapreżentaw lil Kunsill Lokali tal-Isla. Ġew diskussi proġetti  li għaddejjin sabiex 
jissaħħu il-bonds bejn il-membri tal-AVEC. L-iskoperta tal-belt ta 'Mertola 
ppermettiet li taġġorna l-aħjar repertorju tan-netwerk dwar il-Patrimonju Kulturali. 
Ġie diskuss li dawn l-iskambji ser jibqgħu għaddejjin fil-futur . Il-laqgħa li jmiss tan-
netwerk se sseħħ fil-belt ta 'Chefchaouen fil-Marokk fir-rebbiegħa tal-2019 għall-
Assemblea Ġenerali tal-organizzazzjoni. Dan il-mument ta 'skambju ta' ħbiberija 
dwar l-iżvilupp tal-proġett ta 'l-assoċjazzjoni saħħaħ il-konnessjonijiet bejn il-membri 
tan-netwerk.  
 
 
 
EU For Citizens 
 

Bejn 12 u l- 15 ta’ Novembru 2018 is-Segretarju Eżekuttiv u l-viċi Sindku s-Sur Clive 
Pulis attendew għal proġett fil-Portugal fejn ġie diskuss l-inklużjoni tal-barranin f’ 
Malta.  Is-Segretarju Eżekuttiv u l-Viċi Sindku attendew għal diversi laqgħat u 
esperjenzi minn pajjizi fl-Ewropa fosthom l-Italja, Greċja, Turkija, Polonja, Rumanija 
u Litwanja.  Ħadu sehem ukoll f’workshops fejn ġiet introdotta sitema ta tagħlim 
permezz ta’ reċtar,  logħob u implimentar (Citizen Time: act, play, involve ) 
 

 

 

  

Konklużjoni 
 
Is-Sena 2018 kienet waħda impenjattiva u li tat sodisfazzjon tax-xogħol li twettaq. 
Minkejja l-problemi u r-restrizzjonijiet finanzjarji u amministrativi, l-kunsill iħoss li 
mexxa bl-aħjar mod possibli biex wettaq il-ħidma mill-aktar mod effettiv u effiċjenti.  
Issa jmis li nħarsu l-quddiem għas-snin li ġejjin ħalli nkomplu ntejbu  fuq dak li bnejna.  
 
Infakkarkom li kull min għandu aċċess għall-internet jista jara il-laqgħa tal-kunsill 
onlajn minn fuq il-website tal-kunsill.   
 
Grazzi mill-qalb lil dawk kollha li b'xi mod jew ieħor taw sehemhom biex kellna sena 
oħra ta' ħidma għall-ġid tal-lokalita.  
 
 
 
IFFIRMAT_________     IFFIRMAT_________  
Sindku         Segretarju Ezekuttiv 
Giuseppe Casha      Graziella  Gellel 

